
O‘ZBEK SHEVALARIDA KULOLCHILIK TERMINLARINING
O‘RGANILISHI
Shirinoy Shuhratova’
Abstarkt

Mazkur maqolada o‘zbek tilidagi kasb-hunar leksikasining
qadimiy va muhim qatlami — kulolchilik terminologiyasining shakl-
lanishi, rivojlanish bosqichlari hamda o‘zbek tilshunosligida o‘rganil-
ish jarayoni tahlil gilingan. Unda kulolchilikka oid so‘zlarning tarixiy
ildizlari, semantik va morfologik xususiyatlari, tematik guruhlanishi
hamda zamonaviy ilmiy yondashuvlarda tutgan o‘rni yoritiladi. Tad-
qigotda kulolchilik terminlarining xalq og‘zaki ijodi, madaniy mer-
os va lingvokulturologik jarayonlar bilan uzviy aloqasi ilmiy asos-
da ochib berilgan. Shuningdek, maqolada kulolchilik leksikasining
o‘zbek tili tizimidagi qadimiylik, milliylik va madaniy identifikatsiya
belgilarini saqlab qolgan sohaviy gatlam sifatidagi o‘rni tahlil etiladi.
Ushbu tadqiqotda tavsifiy, giyosiy hamda tahliliy usullardan foydala-
nildi. Tavsifiy usul yordamida kulolchilikka oid so‘zlar yig‘ilib, ular-
ning umumiy xususiyatlari bayon qilindi. Qiyosiy usul orqali ushbu
so‘zlar boshqa shevalar bilan solishtirilib, o‘xshash va farqli jihatlari
aniqlandi. Tahliliy yondashuv asosida esa ularning ma’no xususiyat-
lari va qo‘llanish doirasi o’rganildi.

Kalit so‘zlar: kulolchilik, leksika, terminologiya, semantika,
morfologiya, hunarmandchilik, lingvokulturologiya, sohaviy leksika,
tematik guruhlanish.

O‘zbek dialektologiyasida shevalarni o‘rganish masalasi XX
asrning ikkinchi yarmidan boshlab tizimli ravishda yo‘lga qo‘yildi.
Bu borada o‘zbek tilshunoslari tomonidan olib borilgan tadqiqotlar,
jumladan, B. Jo‘rayev, T. Qudratov, Sh. Shoabdurahmonov, S. Ibro-
himov kabi olimlarning ilmiy ishlari muhim ahamiyat kasb etadi.
Ushbu tadqiqotlarda o‘zbek shevalarining tasnifi, ularning fonetik,
morfologik va leksik xususiyatlari batafsil yoritilgan. Har bir sheva

O‘zbek shevalarida kulolchilik terminlarining o‘rganilishi
fonetik (talaffuz), leksik (soz boyligi) va grammatik (gap tuzilishi)
jihatdan adabiy til va boshqa shevalardan farq qilinishi tadqiqotlar-
da o‘rganilgan.

O‘zbek tilshunosligida kasb-hunar sohasining leksikasi keng
o‘rganilgan. Filologiya fanlari doktori S. Ibrohimov “Farg‘ona sheva-
larining kasb-hunar leksikasi” degan mavzuda doktorlik dissertatsi-
yasini himoya qilgan va qisman kulolchilikka ham to‘xtalgan. Shuni
aytish kerakki, o’zbeklar yashaydigan areallarda ayni bir kasb-hunar
bo‘lsa-da, ularning ifodalari bo‘lgan so‘zlar ma’nolarida oxshashlik
bilan birga farqli xususiyatlar ham mavjudki, bu shevaning o‘ziga xos-
ligini bildiradi. Kulolchilik ham shunday sohalardan biridir. Bu soha
leksikasini shevalar kesimida o‘rganish uning mohiyatini ham, tarix-
ini ham yoritishga xizmat qilgan bo‘ladi. Shu tufayli ham, Shahrisabz
shevasi areali tadgiqot uchun tanlandi. Alal-xusus, Shahrisabz she-
vasida kasb-hunar leksikasidan biri bo‘lgan kulolchilik leksikasining
o'rganililishi hozirgi o’zbek dialektologiyasi uchun dolzarb hisobla-
nadi.

Kulollar, asosan, uy-rozg‘or buyumlarini yasaydilar va ularga
ishlov beradilar. Kulollarning asosiy ish quroli 1aj bo‘lganligi tufay-
li barcha kulolchilik buyumlari maxsus loylarga ishlov berish orqali
yasaladi. Kulollar Shahrisabz va Yakkabog’ chegarasida joylashgan
Qizil daryo atrofidan maxsus qizil tiirpay olib kelganlar. Tuproqqa
ma’'lum miqdorda suv qo‘shilib, qizil 1aj tayyorlanadi. Loyning bu
turi hunarmandlar tilida %6Sa (qizil loy) deb ataladi. Shu sababli
Shahrisabz kulollari tomonidan yasalgan buyumlar qizg‘ish rangda
bo'lib, bu ularning uslubi hisoblanadi.

O‘zbek tili leksik tizimida xalq hayoti va turmushi bilan uzviy
bog‘liq bo‘lgan sohaviy gqatlamlar alohida o‘ringa ega. Shularning eng
gadimiy varang-barang turlaridan biri — kulolchilik leksikasidir. Ku-
lolchilik xalg hunarmandchiligining muhim yo‘nalishi sifatida ming
yillik tarixga ega bo‘lib, insoniyatning moddiy madaniyatida beqiy-
os iz qoldirgan. Bu soha tilshunoslik uchun ham alohida ahamiyatga
ega, chunki u xalgning mehnat jarayoni, dunyoqarashi va estetik qa-
driyatlarini ifoda etuvchi leksik qatlamni tashkil etadi.

Tilshunoslik nuqtayi nazaridan garaganda, kulolchilikka oid
atamalar — o'zbek tili leksikasining qadimiy, o‘ziga xos va ko‘p
qatlamli sohaviy terminlar tizimidir. Bu terminlar xalgning hayot tar-
zi, moddiy ishlab chiqgarishi, urf-odatlari va madaniy gadriyatlarini
aks ettiradi. Shuning uchun kulolchilik leksikasini o‘rganish nafaqat
lingvistik, balki etnolingvistik va lingvokulturologik ahamiyatga ham
ega. Kulolchilik so‘zlari tildagi kasb-hunar terminlari tizimiga kiradi.
Ularning ma’nosi, sinonimlari, ko‘p ma’'noliligi va tarixiy o‘zgarish-
lari o’zbek tilshunoslari tomonidan o’rganilmoqda.

Turli hududlarda kulolchilik buyumlari turlicha nomlanadi.
Bu o‘zgarishlar o‘zbek tili shevalarining boyligini ko‘rsatadi. O‘zbek
tilshunosligida kulolchilik leksikasi to‘liq holda alohida tizim sifatida
o‘rganilmagan bo‘lsa-da, u haqida dialektologik tadqiqotlar va xalq
hunarmandchiligi terminlariga oid izlanishlarda muhim ma’lumot-
lar keltiriladi. Demak, kulolchilikning o‘zbek tilshunosligida o‘rgan-
ilishi nafaqat lingvistik, balki madaniy, tarixiy va ijtimoiy ahamiyatga
ega jarayon hisoblanadi.

O‘zbek tilshunosligida kulolchilik terminlarini o‘rganish mas-
alasi XX asrning ikkinchi yarmidan boshlab alohida ilmiy yo‘nalishga
aylandi. E. Begmatov o‘zining “Hozirgi o‘zbek adabiy tilining leksik
qatlamlari” nomli tadqiqotida kasb-hunar leksikasining o‘zbek tili
leksik tizimidagi o‘rnini tahlil qilib, uni faol qatlam sifatida bahol-
agan [Begmatov, 1985; 102]. Shuningdek, T. Tursunova “O‘zbek tili
amaliy san’at leksikasi” asarida hunarmandchilik leksikasining, jum-
ladan, kulolchilik terminlarining semantik tizimini aniglagan [Tur-
sunova, 1978; 64].

Keyingi davrda bu yo‘nalish ilmiy jihatdan yanada chuqurlash-
di. M. Abdiyevning “Sohaviy leksikaning sistem tahlili” nomli tad-
qiqoti kulolchilik va boshqa amaliy san’at leksikasini lingvostruk-
tural tahlil qilishga asos bo‘ldi [Abdiyev, 2005; 85]. 2020-yillarda D.
Narzullayeva [Narzullayeva, 2024; 12-16] hamda Z. Mamatqulova
[Mamatqulova, 2023; 3-7] tomonidan olib borilgan ilmiy ishlar nati-
jasida kulolchilik terminlari leksiko-semantik va tematik asoslarda
tizimlashtirildi.

Kulolchilik san’ati dastlab uy-ro‘zg‘or ehtiyojlarini qondirish
vositasi sifatida paydo bo‘lgan bo‘lsa-da, keyinchalik estetik va diniy
ma’'no kasb etgan. Qadimgi Buxoro, Samarqand, Xorazm, Farg‘ona va
Shahrisabz hududlaridan topilgan sopol buyumlar sirtidagi nagsh-
lar, yozuvlar ham o‘sha davr tili va leksikasining boyligini tasdiglaydi
[Bulatov, Tursunaliyev, 2002; 23-28]. Aynan shu jarayonlarda “gil”,
“xum”, “ko‘za”, “lagan”, “tandir”, “qozon”, “sopol”, “kulol” kabi atama-
lar shakllanib, keyingi asrlarda o‘zbek tili leksik tizimiga mustahkam
kirib qoldi.

Kulolchilik terminologiyasining shakllanishida xalq og‘zaki ijo-
di ham katta rol o‘ynagan. Masalan, maqollarda uchraydigan “Ko‘za
suvda sinadi”, “Kulol ko‘zasi 0z hovlisida sinadi” yoki “Kulol qo‘lidan
chiqgan har idish bir-biridan farq giladi” kabi maqollar ham kulol-
chilik terminlarining xalq tafakkuridagi o‘rnini aks ettiradi. Bu ho-
lat terminlarning semantik ma’nosini metaforik va ramziy darajada
kengaytiradi. Shu tarzda, amaliy faoliyat so‘z tizimi sifatida shakllan-
ib, xalq tafakkurining bir qismi bo‘lib qolgan.

O‘zbek tilshunosligida kasb-hunar leksikasining, xususan,

O‘zbek shevalarida kulolchilik terminlarining o‘rganilishi
kulolchilik sohasiga oid terminlarning ilmiy o‘rganilishi bir necha
bosqgichda shakllangan. Bu bosqichlar tilshunoslik yo‘nalishlarining
rivojlanishi, ilmiy metodologiya va leksik tahlil yondashuvlari bilan
bevosita bog'liq.

1. Dastlabki bosqich (1940-1970-yillar):

Bu davrda o‘zbek tili leksikologiyasi fan sifatida shakllana
boshladi. S. Ibrohimovning “Farg‘ona shevalarining kasb-hunar
leksikasi” nomli tadqiqoti o‘zbek tili tarixida sohaviy leksika mas-
alalariga bag‘ishlangan ilk ishlar sirasiga kiradi [Ibrohimov, 1959;
6]. U kasb-hunar bilan bog‘liq so‘zlarning shevalardagi qo‘llanishini,
ularning ma'no va shakl xususiyatlarini o‘’rgangan. Ibrohimovning
ishida kulolchilik terminlari ham regional jihatdan o‘rganilib,
Farg‘ona vodiysidagi kulolchilik atamalari tizimi tahlil gilingan.

1960-yillarda Sh. Shoabdurahmonov o‘zbek tili adabiy
me’yorining shakllanishi bilan bir qatorda xalq shevalarida mav-
jud kasb-hunar leksikasining tildagi o‘rni haqida ilmiy fikr bildiradi
[Shoabdurahmonov, 1960; 98]. U xalq og‘zaki tili va adabiy til o‘rtasi-
dagi leksik almashinuvda aynan kasbiy so‘zlar, jumladan kulolchilik
terminlari faol gatnashganini ta’kidlaydi.

2. Tizimlashtirish bosqichi (1970-1990-yillar):

Bu davr o‘zbek tilshunosligida leksik-semantik tizimlarning
shakllanish davri hisoblanadi. E. Begmatovning “Hozirgi o‘zbek ad-
abiy tilining leksik qatlamlari” nomli asarida kulolchilik leksikasi
kasb-hunar terminologiyasining bir qismi sifatida ko‘rib chiqilgan
[Begmatov, 1985; 107]. Begmatov sohaviy terminlarni lug‘at tizimin-
ing alohida qatlamlari sifatida tahlil qilib, ularning semantik tuzil-
masini aniglagan. T. Tursunovaning “O‘zbek tili amaliy san’at leksi-
kasi” nomli asari esa bu yo‘nalishda asosiy ilmiy manbalardan biri
bo‘lib, unda kulolchilik, zargarlik, to‘quvchilik kabi sohalarga oid
terminlar tasniflangan [Tursunova, 1978; 72]. Muallif kulolchilik-
ka oid leksik birliklarni semantik belgilariga ko‘ra guruhlagan va
ularni “xomashyo”, “asbob”, “buyum” hamda “naqsh” nomlari tarzi-
da tasniflagan. Shu tarzda, u kulolchilik terminologiyasining tizimli
leksik-semantik asoslarini belgilab bergan.

3. Lingvostruktural bosqich (1990-2010-yillar):

Bu davrda kulolchilik terminlarini struktural tahlil qilishga
e’tibor kuchaydi. M. Abdievning “Sohaviy leksikaning sistem tahlili”
(Samargand viloyati kasb-hunar leksikasi asosida) nomli tadqiqoti-
da sohaviy terminlar semantik maydonlar orqali o‘rganilgan [Abdi-
yev, 2005; 93].

4. Zamonaviy bosqich (2010-yildan hozirgacha):

2010-yillardan boshlab kulolchilik terminlari yangi ilmiy yon-
dashuvlar asosida o‘rganilmoqda. D. Narzullayeva “Kulolchilik ter-

minlarining leksiko-semantik guruhlari” nomli maqolasida bu soha
terminlarini aniq leksik-semantik guruhlarga ajratgan va ularning
tildagi o'rnini izchil tahlil qilgan [Narzullayeva, 2024; 16]. U oz tad-
qigotida kulolchilik atamalarini besh guruhga — xomashyo, asbob,
buyum, nagsh va rang nomlariga bo‘lib o‘rganadi. Shuningdek, Z.
Mamatqulova “Rishton kulolchilik terminlarining tematik tasnifi”
nomli ishida terminlarning tematik va morfologik tasnifini bera-
di [Mamatqulova, 2023; 3-7]. Uning tahliliga ko‘ra, kulolchilik ter-
minlari giperonimik va giponimik aloqalar asosida tizimlanadi. Ma-
salan, tovoq giperonimi o'z ichiga charx tovoq, nagshin tovoq, 1a’li
tovoq kabi giponimlarni oladi. Bu esa kulolchilik leksikasining ichki
semantik tuzilishini aniq ko‘rsatadi. So‘nggi yillarda kulolchilik ter-
minologiyasi xalqgaro migyosda ham o‘rganilmoqda. Nuraliyev Ilyos
Ismoilovichning “Morphological Features of the Pottery Lexicon in
English and Uzbek Languages” nomli maqolasida keramika leksi-
kasining morfologik shakllanishi, qo‘shimchalarning funksiyasi va
struktural tahlili o‘rganilgan [Nuraliyev, 2022; 4-7].

Atabayeva Mehriniso o‘zining “Xorazm kulolchilik leksika-
si tahlili” maqolasida quyidagilar haqida yozadi: “..Har bir kulol-
chilik maktabi o‘zining foydalanayotgan nagsh uslublari, yasayotgan
buyumlarining nomlari, ularning leksik xususiyatlari bilan bir-biri-
dan farq qiladi. Xorazm kulolchilik maktabi ham o‘ziga xos noodatiy
maktab yarata olgan. Ularda mavjud bo‘lgan va faol qo‘llanilayot-
gan leksikalar lingvistik tahlilga muhtojdir. Kulolchilik jamiyatimiz,
xalgimiz ma’'naviyati, milliyligining ajralmas bo‘lagi. Uni o‘rganish,
tadqiq qilish, leksikasining o‘ziga xos xususiyatlarini sagqlab qolgan
holda keyingi avlodga yetkazish barcha olimlar oldida turgan muhim
masalalardan biridir”. Maqolada S.Ibrohimovning “Farg‘ona sheva-
lari kasb-hunar leksikasi” monografiyasi haqida to‘xtalib o‘tadi.
Unda turli sohalar leksikasi, xususan, kulolchilik va terminologiyan-
ing nazariy masalalari o‘ganilganligini, mazkur monografiya lingvis-
tik jihatdan kulolchilik leksikasi tahliliga bag‘ishlangan yirik va yag-
ona tadqiqot ishi ekanligini ta’kidlaydi [Atabayeva, 2025; 152-154].

Mannonova Maftuna “O‘zbek kulolchilik san’atiga xos ter-
minlarning o‘rganilish ahamiyati” maqolasida o‘zbek kulolchilik
san’atida qanday terminlar ishlatilishi va ularning semantik va leksik
qurilishini o‘rganadi. Bundan tashqari zamonaviy tilshunoslikda
arxaizmlarning o‘rnini o‘rganadi. Maqolada XIX asrda O‘rta Osiyo-
da tojik va ozbek xalqlari o‘rtasida kulolchilik juda keng rivojlanib
G‘ijduvon, Panjikent, Samarqand, Shahrisabz, Toshkent, Rishtonda
kulolchilik markazlari paydo bo‘la boshlanganligi keltirilgan [Man-
nonova, 2024; 248-250].

Zamonaviy tadqiqotlarda kulolchilik terminologiyasi ko‘p fanli

yondashuvlar asosida o‘rganilmoqda. Xususan, M. Xo‘jayeva 0‘zining
“Ingliz va o‘zbek tillarida hunarmandchilik terminlarining semantik
va lingvostatistik tavsifi” nomli maqolasida kulolchilik leksikasining
chastota, semantik faollik va statistik strukturasini tahlil gilgan. Bu
bosqichda kulolchilik leksikasining o‘rganilishi faqat tilshunoslik
doirasida emas, balki madaniyatshunoslik, tarix, san’atshunoslik bi-
lan uzviy bog‘liq tarzda olib borilmoqda. Shu boisdan, hozirgi o’zbek
tilshunosligida kulolchilik terminologiyasi interdisiplinar ilmiy
yo‘nalish sifatida qaralmoqda.

Kulolchilik terminlari semantik jihatdan nafaqat tildagi pred-
metlarni nomlash, balki xalqning dunyoqarashi va estetik didini
ifodalovchi lingvokulturologik birliklar sifatida ham qaraladi. Mas-
alan, firuza va moviy rang nomlari qadimda osmon va poklik ramzi
sifatida qaralgan. Shu bois bu ranglar kulolchilik nagshlarida keng
go‘llanilgan. M. Xo‘jayeva kulolchilik terminlarini ingliz tili bilan qi-
yoslab, semantik va lingvostatistik tahlilini amalga oshirgan. Uning
fikricha, kulolchilikka oid terminlar o‘zbek tilida yuqori semantik
zichlikka ega bo‘lib, xalgning milliy madaniy xotirasini ifodalaydi
[Xo‘jayeva, 2023; 496-499]. Nuraliyev Ilyos Ismoilovich esa kulol-
chilik terminologiyasini morfologik nuqtai nazardan o‘rganib, ozbek
tilida “keramika” terminlari affiksatsiya va kompozitsiya jarayonlari
orqali yangi shakllar yaratishga moyilligini gayd etgan [Nuraliyey,
2022; 4-7].

Zamonaviy bosqichda kulolchilik terminologiyasi elektron
lug‘atlar, madaniy meros platformalari va lingvistik korpuslar orqali
tizimlashtirilmoqgda. O‘zbekiston Fanlar akademiyasi huzuridagi Til
va adabiyot instituti tomonidan ishlab chiqilayotgan “O‘zbek sohaviy
terminlari elektron bazasi” loyihasida kulolchilik leksikasiga alohida
bo‘lim ajratilgan [O‘zbek sohaviy terminlari elektron bazasi 2024].

Kulolchilik leksikasi ozbek tilining sohaviy qatlamlari orasi-
da eng qadimiy, milliy va madaniy jihatdan boy sohalardan biridir.
Ushbu gatlam xalgning turmush tarzi, tarixiy tajribasi, estetik dun-
yogarashi va mehnat faoliyatini til tizimida mujassamlashtiradi. Tad-
giqotlar tahlili shuni ko‘rsatadiki, kulolchilik terminologiyasi ozbek
tilida ko‘p bosqichli taraqqiyot yo‘lini bosib o‘tgan. Ibtidoiy davrdagi
amaliy faoliyatniifodalovchi so‘zlardan boshlab, hozirgi zamon xalqa-
ro terminologiyagacha bo‘lgan jarayon uzluksiz lingvistik rivojlan-
ishning natijasidir. Bu rivojlanish davomida o‘zbek tili leksik tizimi
turkiy, fors-tojik, arab, rus va hatto ingliz tilidagi o‘zlashmalarni oz
ichiga olgan holda boyib borgan. Kulolchilik terminlari ko‘p qatlamli
semantik tizimga ega bo‘lib, ular tarixiy-etnik jarayonlar, til taraqqiy-
oti va madaniy merosning ozaro uyg‘unlashuvi natijasida shakllanib
kelgan. Shuningdek, kulolchilik terminologiyasi lingvokulturologik

143



Shirinoy Shuhratova

birliklar sifatida xalgning estetik tafakkurini aks ettiradi. Hududiy
kulolchilik maktablarining leksik farglanishi o‘zbek dialektologiyasi-
da alohida tadqiqot yo‘nalishi sifatida rivojlanishi lozim. Zamonaviy
bosqichda kulolchilik terminlari korpus lingvistika, statistik tahlil va
ragamli platformalar yordamida yanada keng ilmiy asosda o‘rganili-
shi mumkin. Kelgusida kulolchilik terminologiyasini ragamli lingvis-
tika va korpus lingvistika yo‘nalishlari asosida o‘rganish, ularni
xalgaro ilmiy bazalarga integratsiya qilish o‘zbek tilshunosligining
strategik vazifalaridan biri sifatida dolzarb bo‘lib qolmoqda.

O‘zbek shevalarida kulolchilik terminlarining o‘rganilishi
STUDY OF POTTERY TERMS IN UZBEKISTAN DIALECTS

Shirinoy Shuhratova’

Abctract

This article analyzes the formation, stages of development
and the process of studying pottery terminology, an ancient and
important layer of the professional lexicon of the Uzbek language.
It highlights the historical roots, semantic and morphological char-
acteristics, thematic grouping and role of words related to pottery
in modern scientific approaches. The study reveals the inextricable
connection of pottery terms with folk oral culture, cultural heritage
and linguoculturological processes on a scientific basis. The article
also analyzes the role of pottery lexicon as a sectoral layer in the Uz-
bek language system that has preserved signs of antiquity, national-
ity and cultural identification. This study used descriptive, compar-
ative and analytical methods. Using the descriptive method, words
related to pottery were collected and their general characteristics
were described. Using the comparative method, these words were
compared with other dialects and their similarities and differenc-
es were identified. Based on an analytical approach, their semantic
properties and scope of application were studied.

Key words: pottery, lexicon, terminology, semantics, mor-
phology, craftsmanship, linguoculturology, sectoral lexicon, thematic

grouping.

